
S C R I P T A

Numéro Scripta :  2704

Auteur(s) : Ansel du Raderet [particulier]

Bénéficiaire(s) : Tours, Saint-Martin de Marmoutier (abbaye)

Genre d'acte : charte

Authenticité : non suspect

Datation : 1250, février

Action juridique : autre

Langue du texte :  latin

Analyse
Renonciation par Loison du Raderet, en faveur des abbés et religieux de Marmoutier, aux prétentions qu’il avait
élevées de prendre la « redîme » de la dîme que les moines percevaient dans sa terre de Dancé.

Tableau de la tradition

Éditions principales

a.   Barret  Philibert (Abbé), Cartulaire de Marmoutier pour le Perche, Mortagne-au-Perche, Meaux (Documents
sur la province du Perche ; 3e série, 2), 1894, n° 216, p. 205-206.

Texte établi d’après a

Universis..... Ansellus de Radereto salutem in Domino.
Noverit universitas vestra quod cum contencio verteretur inter me, ex una parte, et religiosos viros abbatem et
conventum Majoris Monasterii, ex altera, super eo quod dicebam me et mestivarios meos qui pro tempore essent,
debere percipere redicimam in decima quam dicti abbas et conventus percipiunt in terra mea, sita in parochia
de Danceio ; tandem post multas altercationes ego volens saluti et remedio anime mee et antecessorum meorum
consulere, de prudentium virorum consilio, quitavi et dimisi dictam redicimam et omne jus quod habebam vel
habere poteram in redicima supradicta ; promittens pro me et heredibus meis quod ego vel heredes mei, vel
mestivarii mei, qui pro tempore erunt, nichil in dicta redicima aliquo jure poterimus de cetero reclamare. Volui
autem et concessi quod mestivarii mei, qui pro tempore erunt annis singulis jurent ad peticionem prioris de Belismo
vel ejus mandati, ante collectionem messium, dicto priori vel ejus mandato, quod dictam redicimam nullo modo
percipient. Immo decimam dicti prioris prout melius poterunt fideliter observabunt, et ad hec omnia supradicta
fideliter observanda me et heredes meos per presentes litteras obligavi. In cujus rei memoriam presentes litteras
sigilli mei munimine roboravi.
Actum anno gratie Mº CCº XLº nono, mense februarii.


